   ՆԱԽԱԳԻԾ

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ
 
«       »______________ 2016 թվականի №       -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ
 ՀՈՒԼԻՍԻ 12-Ի № 825-Ն ԵՎ 2008 ԹՎԱԿԱՆԻ ՆՈՅԵՄԲԵՐԻ 13-Ի № 1293-Ն
 ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2007 թվականի հուլիսի 12-ի «Հայաստանի Հանրապետության սպորտի և երիտասարդության հարցերի նախարարության աշխատակազմ» պետական կառավարչական հիմնարկ ստեղծելու, Հայաստանի Հանրապետության սպորտի և երիտասարդության հարցերի նախարարության կանոնադրությունը և աշխատակազմի կառուցվածքը հաստատելու մասին» № 825-Ն որոշման մեջ կատարել հետևյալ փոփոխությունները՝
1) Հայաստանի Հանրապետության սպորտի և երիտասարդության հարցերի նախարարության աշխատակազմի՝
ա.Ծրագրերի կառավարման վարչություն-ը վերանվանել Բյուջետային ֆինանսավորման և ծրագրերի համակարգման վարչություն,
բ.Միջազգային կապերի բաժին-ը վերանվանել Միջազգային կապերի և իրավաբանական բաժին:
2) № 2 հավելվածի՝

ա. 1-ին կետում «Ծրագրերի կառավարման վարչություն» բառերը փոխարինել «Բյուջետային ֆինանսավորման և ծրագրերի համակարգման վարչություն» բառերով,
բ. 3-րդ կետում «Միջազգային կապերի բաժին» բառերը փոխարինել «Միջազգային կապերի և իրավաբանական բաժին» բառերով,
2. Ուժը կորցրած ճանաչել Հայաստանի Հանրապետության կառավարության 2008 թվականի նոյեմբերի 13-ի «Հայաստանի Հանրապետության կառավարության 2007 թվականի հուլիսի 12-ի № 825-Ն որոշման մեջ փոփոխություններ կատարելու մասին» № 1293-Ն որոշման 2-րդ կետը: 
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ
 ՀՈՒԼԻՍԻ 12-Ի № 825-Ն ԵՎ 2008 ԹՎԱԿԱՆԻ ՆՈՅԵՄԲԵՐԻ 13-Ի № 1293-Ն
 ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ
Անհրաժեշտությունը
   Հայաuտանի Հանրապետության կառավարության «Հայաստանի Հանրապետության կառավարության 2007 թվականի հուլիսի 12-ի № 825-Ն և 2008 թվականի նոյեմբերի 13-ի № 1293-Ն որոշումների մեջ փոփոխություններ կատարելու մասին» որոշման (այսուհետ՝ որոշում) նախագիծը ներկայացվում է ի կատարումն Հայաստանի Հանրապետության վարչապետի 2016 թվականի նոյեմբերի 1-ի N 02/02.17/[377630]-16 հանձնարարականի 1-ին կետի «1.1» ենթակետի պահանջների:
     Ընթացիկ իրավիճակը և խնդիրները
Որոշման ընդունման արդյունքում կատարվող կառուցվածքային փոփոխությունների արդյունքում կկրճատվեն հաստիքային միավորներ և կհստակեցվեն նախարարության աշխատակազմի կառուցվածքային ստորաբաժանումների իրավասությունները, ինչի արդյունքում ակնկալվում է կառուցվածքային ստորաբաժանումների կողմից կատարվող աշխատանքների արդյունավետության պահպանում պակաս ռեսուրսներով: 
Կարգավորման նպատակը և բնույթը
Հայաստանի Հանրապետության սպորտի և երիտասարդության հարցերի նախարարության աշխատողների թվի կրճատում և աշխատակազմի կառուցվածքային ստորաբաժանումների իրավասությունների հստակեցում:
Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակել է Հայաստանի Հանրապետության սպորտի և երիտասարդության հարցերի նախարարության աշխատակազմը:
 
Ակնկալվող արդյունքը

Հայաստանի Հանրապետության սպորտի և երիտասարդության հարցերի նախարարության կառուցվածքային ստորաբաժանումների վերակազմակերպում, հաստիքների կրճատում: 
Պետական բյուջեում կամ տեղական ինքնակառավարման մարմինների բյուջեների վրա ազդեցությունը
Որոշման ընդունումն առաջացնում է փոփոխություններ պետական բյուջեում՝ ծախսերի նվազեցման մասով:
ՏԵՂԵԿԱՆՔ
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ
 ՀՈՒԼԻՍԻ 12-Ի № 825-Ն ԵՎ 2008 ԹՎԱԿԱՆԻ ՆՈՅԵՄԲԵՐԻ 13-Ի № 1293-Ն
 ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՈՒՄՆ ԸՆԴՈՒՆԵԼՈՒ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՓՈՓՈԽՈՒԹՅԱՆ ՄԱՍԻՆ

Որոշումն ընդունելու կապակցությամբ Հայաստանի Հանրապետության պետական բյուջեում տեղի կունենա ծախսային մասի նվազեցում:

ՏԵՂԵԿԱՆՔ
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ
 ՀՈՒԼԻՍԻ 12-Ի № 825-Ն ԵՎ 2008 ԹՎԱԿԱՆԻ ՆՈՅԵՄԲԵՐԻ 13-Ի № 1293-Ն
 ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՈՒՄՆ ԸՆԴՈՒՆԵԼՈՒ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

  1. Այլ իրավական ակտերում փոփոխությունների և/կամ լրացումների անհրաժեշտությունը 

Որոշման ընդունմամբ անհրաժեշտություն է առաջանում փոփոխություն կատարել Հայաստանի Հանրապետության վարչապետի 1998 թվականի նոյեմբերի 6-ի N 620 որոշման մեջ:
  2. Միջազգային պայմանագրերով ստանձնած պարտավորությունների հետ համապատասխանությունը 
   Որոշման նախագիծը համապատասխանում է միջազգային պայմանագրերով ստանձնած պարտավորություններին:

ՏԵՂԵԿԱՆՔ

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ
 ՀՈՒԼԻՍԻ 12-Ի № 825-Ն ԵՎ 2008 ԹՎԱԿԱՆԻ ՆՈՅԵՄԲԵՐԻ 13-Ի № 1293-Ն
 ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՄԱՍԻՆ ՀԱՍԱՐԱԿՈՒԹՅԱՆ ԻՐԱԶԵԿԵԼՈՒ ՎԵՐԱԲԵՐՅԱԼ
Հասարակությանը նախագծի վերաբերյալ իրազեկումը

Որոշման նախագիծը տեղադրվել է www.msy.am կայքում:
